
	1.Ажлын хэсэг байгуулах тухай /““Монгол Улсын Үндсэн хуулийн нэмэлт, өөрчлөлтийн талаар иргэдээс ирүүлж байгаа саналууд, Төрийн байгуулалтын байнгын хорооны ажлын хэсгийн санал, дүгнэлт, улс төрийн намуудын тунхаг бичиг, Улсын Их Хурал дахь Монгол Ардын намын бүлгийн шийдвэрийн талаар судалж, олон нийтийн санаа бодлыг тандан судлах, сэдвийнх нь хүрээг тодорхойлох, хэлэлцүүлгийн хугацааг тогтоох, зохион байгуулах ажлын хэсгийг байгуулах тухай” Улсын Их Хурлын тогтоолын төслийг боловсруулах үүрэг бүхий/ Байнгын хорооны тогтоолын төсөл

Монгол Улсын Их Хурлын 2022 оны хаврын ээлжит чуулганы

 Төрийн байгуулалтын байнгын хорооны 06 дугаар сарын 13-ны өдөр 

/Даваа гараг/-ийн хуралдааны товч тэмдэглэл


Улсын Их Хурлын гишүүн Н.Энхболд ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 16 цаг 24 минутад Төрийн ордны “Жанжин Д.Сүхбаатар” танхимд эхлэв. 

Томилолттой: Ж.Батсуурь, Ц.Мөнхцэцэг, Ж.Сүхбаатар; 


Чөлөөтэй: Ж.Ганбаатар, Г.Ганболд, Б.Пүрэвдорж, Х.Нямбаатар;


Эмнэлгийн чөлөөтэй: Ж.Мөнхбат, Ц.Мөнх-Оргил. 

Нэг.“Ажлын хэсэг байгуулах тухай” Байнгын хорооны тогтоолын төсөл /““Монгол Улсын Үндсэн хуулийн нэмэлт, өөрчлөлтийн талаар иргэдээс ирүүлж байгаа саналууд, Төрийн байгуулалтын байнгын хорооны ажлын хэсгийн санал, дүгнэлт, улс төрийн намуудын тунхаг бичиг, Улсын Их Хурал дахь Монгол Ардын намын бүлгийн шийдвэрийн талаар судалж, олон нийтийн санаа бодлыг тандан судлах сэдвийн хүрээг тодорхойлох, хэлэлцүүлгийн хугацааг тогтоох, зохион байгуулах ажлын хэсгийг байгуулах тухай” Улсын Их Хурлын тогтоолын төслийг боловсруулах үүрэг бүхий/

Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын Байнгын хорооны асуудал хариуцсан хэлтсийн дарга Ц.Батбаатар, мөн хэлтсийн Хууль зүйн байнгын хороо хариуцсан ахлах зөвлөх М.Үнэнбат, Төрийн байгуулалтын байнгын хороо хариуцсан референт Э.Баттогтох нар байлцав.


Тогтоолын төслийн талаар Улсын Их Хурлын гишүүн Н.Энхболд танилцуулав.

Улсын Их Хурлын гишүүн Д.Тогтохсүрэн үг хэлэв.

Н.Энхболд: ““Монгол Улсын Үндсэн хуулийн нэмэлт, өөрчлөлтийн талаар иргэдээс ирүүлж байгаа саналууд, Төрийн байгуулалтын байнгын хорооны ажлын хэсгийн санал, дүгнэлт, улс төрийн намуудын тунхаг бичиг, Улсын Их Хурал дахь Монгол Ардын намын бүлгийн шийдвэрийн талаар судалж, олон нийтийн санаа бодлыг тандан судлах, сэдвийн хүрээг тодорхойлох, хэлэлцүүлгийн хугацааг тогтоох, зохион байгуулах ажлын хэсгийг байгуулах тухай” Улсын Их Хурлын тогтоолын төслийг боловсруулах үүрэг бүхий ажлын хэсгийг байгуулах тухай” Байнгын хорооны тогтоолын төслийг батлах санал хураалт явуулъя. 
           Зөвшөөрсөн:              6

Татгалзсан:

4

Бүгд:

          10

60.0 хувийн саналаар дэмжигдлээ. 


Улсын Их Хурлын гишүүн С.Амарсайханы “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.


Н.Энхболд: Улсын Их Хурлын гишүүн С.Амарсайханы гаргасан горимын саналыг дэмжье гэсэн санал хураалт явуулъя. 
           Зөвшөөрсөн:              6

Татгалзсан:    

4


Бүгд:

          10


60.0 хувийн саналаар горимын санал дэмжигдлээ. 



Н.Энхболд:  ““Монгол Улсын Үндсэн хуулийн нэмэлт, өөрчлөлтийн талаар иргэдээс ирүүлж байгаа саналууд, Төрийн байгуулалтын байнгын хорооны ажлын хэсгийн санал, дүгнэлт, улс төрийн намуудын тунхаг бичиг, Улсын Их Хурал дахь Монгол Ардын намын бүлгийн шийдвэрийн талаар судалж, олон нийтийн санаа бодлыг тандан судлах, сэдвийн хүрээг тодорхойлох, хэлэлцүүлгийн хугацааг тогтоох, зохион байгуулах ажлын хэсгийг байгуулах тухай” Улсын Их Хурлын тогтоолын төслийг боловсруулах үүрэг бүхий ажлын хэсгийг байгуулах тухай” Байнгын хорооны тогтоолын төслийг батлах санал хураалтыг дахин явуулъя. 

           Зөвшөөрсөн:              7

Татгалзсан:    

3


Бүгд:

          10


70.0 хувийн саналаар тогтоол батлагдлаа. 


“Монгол Улсын Үндсэн хуулийн нэмэлт, өөрчлөлтийн талаар иргэдээс ирүүлж байгаа саналууд, Төрийн байгуулалтын байнгын хорооны ажлын хэсгийн санал, дүгнэлт, улс төрийн намуудын тунхаг бичиг, Улсын Их Хурал дахь Монгол Ардын намын бүлгийн шийдвэрийн талаар судалж, олон нийтийн санаа бодлыг тандан судлах, сэдвийн хүрээг тодорхойлох, хэлэлцүүлгийн хугацааг тогтоох, зохион байгуулах ажлын хэсгийг байгуулах тухай” Улсын Их Хурлын тогтоолын төслийг боловсруулах үүрэг бүхий ажлын хэсгийн ахлагчаар Улсын Их Хурлын гишүүн С.Бямбацогт, гишүүдэд А.Адъяасүрэн, Г.Ганболд, Ц.Мөнх-Оргил, М.Оюунчимэг нар ажиллахаар тогтов.
Байнгын хорооны хуралдаанаар 1 асуудал хэлэлцэв.

Хуралдаан 11 минут үргэлжилж, 19 гишүүнээс 10 гишүүн хүрэлцэн ирж, 52.6 хувийн ирцтэйгээр 16 цаг 35 минутад өндөрлөв.

Хуралдаан даргалсан:

УЛСЫН ИХ ХУРЛЫН

ГИШҮҮН






Н.ЭНХБОЛД

Тэмдэглэлтэй танилцсан:

ТӨРИЙН БАЙГУУЛАЛТЫН БАЙНГЫН 

ХОРООНЫ ДАРГА





Ж.МӨНХБАТ


 Тэмдэглэл хөтөлсөн:

 ХУРАЛДААНЫ ТЭМДЭГЛЭЛ ХӨТЛӨХ

 АЛБАНЫ ШИНЖЭЭЧ




П.ОЮУНГЭРЭЛ
МОНГОЛ УЛСЫН ИХ ХУРЛЫН 2022 ОНЫ ХАВРЫН ЭЭЛЖИТ ЧУУЛГАНЫ
ТӨРИЙН БАЙГУУЛАЛТЫН БАЙНГЫН ХОРООНЫ 06 ДУГААР САРЫН 13-НЫ ӨДӨР /ДАВАА ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Н.Энхболд: Бүртгэлд орсон гишүүд хуралдааны танхимдаа ирье. Ирц бүрдэж байна. Хурлаа эхэлье.

Баатарбилэг гишүүн, Адъяасүрэн гишүүн 2 бүртгүүлчхээд гарсан, орж ирээд хурлаа эхэлье, хэдүүлээ. Оюунчимэг гишүүн, Эрдэнэбат гишүүн бүртгүүлчихсэн юм аа, ороод ирвэл хурал эхлэхэд бэлэн боллоо. Баатарбилэг, Адъяасүрэн, Ж.Эрдэнэбат гишүүн, Оюунчимэг гишүүн ингээд ирц бүрдэж байна.

Ирц бүрдсэн байна. Байнгын хорооны хурлаа эхэлье. 10 гишүүн хүрэлцэн ирсэн байна.

Өнөөдрийн Байнгын хорооны хурлаар 1 асуудал ярина.


Ажлын хэсэг байгуулах тухай Улсын Их Хурлын тогтоолын төслийн талаар хэлэлцэнэ. Байнгын хорооны тогтоол гарна. Дараа нь Улсын Их Хурлын тогтоол гарах ёстой.

Хэлэлцэх асуудал дээр саналтай хүн байна уу. Алга байна. Асуудалдаа оръё.


Сүүлийн үед болж байгаа улс төрийн үйл явц, өрнөл, удаа дараа болж байгаа үйл явдлууд, эдгээрийг харгалзаж үзээд Улсын Их Хурлаас тодорхой ажил хийх шаардлага гарч байгаа. Ингээд Монгол Улсын Үндсэн хуулийн нэмэлт, өөрчлөлтийн талаар үүний өмнө бас манай Төрийн байгуулалтын байнгын хорооноос ярьж, ажлын хэсэг гаргаж санал, дүгнэлт гарч байсан. Иргэдээс саналууд ирж байгаа. Саяхан улс төрийн намууд уулзалдаж яриад тусгайлан тунхаг бичиг гаргасан. Ардын намын Улсын Их Хурал дахь бүлэг мөн энэ талаар ярьж судалж бас тодорхой шийдвэр гаргасан байгаа. Энэ асуудлуудыг тандаж судлах, ямар асуудлыг ямар сэдвийн хүрээнд ярилцах вэ гэдгийг тодорхойлох, тандах судалгаа ажлын хугацааг тогтоох, яаж зохион байгуулах гэдгийг хариуцаж хийх ажлын хэсэг байгуулах тухай Улсын Их Хурлын тогтоолын төсөл боловсруулах шаардлага гарч байгаа. 

Үүний дагуу өнөөдөр Байнгын хороо хуралдаж байна. Би ингээд Байнгын хорооны ажлын албанаас бэлдсэн тогтоолын төслийг та бүхэнд уншиж танилцуулъя. 

Ажлын хэсэг байгуулах тухай. Монгол Улсын Их Хурлын тухай хуулийн 23 дугаар зүйлийн 23.2.14 дэх заалтыг үндэслэн Төрийн байгуулалтын байнгын хорооноос тогтоох нь:

Монгол Улсын Үндсэн хуулийн нэмэлт, өөрчлөлтийн талаар иргэдээс ирүүлж байгаа саналууд, Төрийн байгуулалтын байнгын хорооны ажлын хэсгийн санал, дүгнэлт, улс төрийн намуудын тунхаг бичиг, Улсын Их Хурал дахь Монгол Ардын намын бүлгийн шийдвэрийн талаар судалж, олон нийтийн санаа бодлыг тандан судлах сэдвийнх нь хүрээг тодорхойлох, хэлэлцүүлгийн хугацааг тогтоох, мөн зохион байгуулах ажлын хэсгийг байгуулах тухай Улсын Их Хурлын тогтоолын төслийг боловсруулах үүрэг бүхий ийм ажлын хэсгийг дараах бүрэлдэхүүнтэй байгуулсугай. 

Бүрэлдэхүүнд орох гишүүдийн нэрс, тоог бас бүлгүүд хоорондоо ярилцсан гэж ойлгож байгаа. Ингээд ажлын хэсгийн ахлагчаар Улсын Их Хурлын гишүүн, Байнгын хорооны дарга Бямбацогт, гишүүдэд Улсын Их Хурлын гишүүн Адъяасүрэн, Улсын Их Хурлын гишүүн Ганболд, Улсын Их Хурлын гишүүн Мөнх-Оргил, Улсын Их Хурлын гишүүн Оюунчимэг нарын бүрэлдэхүүнтэй ажлын хэсэг байгуулах, мөн Их Хурлын тогтоолын төслийг боловсруулж, 22 оны 6 сарын 15-ны өдрийн дотор танилцуулахыг ажлын хэсгийн ахлагчид даалгасан агуулгатай ийм тогтоолын төслийг бэлдэж танилцуулж байна. 

Тогтоолын төсөлтэй холбогдуулж асуулт асуух гишүүн байна уу. Байхгүй байна.
Санал хэлэх гишүүн байна уу. Тогтохсүрэн гишүүн.

Д.Тогтохсүрэн: Тогтоолын төслийг дэмжиж байна. Сүүлийн үед энэ Үндсэн хуулийн нэмэлт, өөрчлөлтийн асуудлаар улс төрийн намууд, иргэдээс их олон санал, хүсэлтүүд ирж байгаа юм. Тийм учраас өмнө нь ч гэсэн манай Төрийн байгуулалтын байнгын хороо энэ асуудлыг авч үзээд олон нийтийн хэлэлцүүлэг явуулах хэрэгтэй гэдэг ийм шийдэл гаргасан. Үүнийгээ ч гэсэн дурдаж баталгаажуулаад ийм ажлын хэсэг гаргах нь зүйтэй. Ер нь Үндсэн хуулийн нэмэлт, өөрчлөлтийн тухай хуулиар энэ Үндсэн хуулийн нэмэлт, өөрчлөлт орох асуудлыг нэлээн нарийвчлан зохицуулсан байдаг учраас Их Хурлын шийдвэр гаргаж явах нь зүйтэй гэдэг дээр би бол санал нэг байна аа. Тийм учраас ажлын хэсэг болон энэ гарч байгаа шийдвэрийг, тогтоолын төслийг дэмжиж байна. 
Н.Энхболд: Гишүүд санал хэлж дууслаа. Одоо энэ байгуулагдаж байгаа ажлын хэсгийн гол зорилго бол тандан судалж энэ сэдвийн хүрээг нь тодорхойлох, хэлэлцүүлгийн хугацааг нь тогтоож өгөх, дээр нь тэр зохион байгуулах ажлын хэсгийг байгуулах саналаа боловсруулж, тогтоолын төсөл боловсруулаад Их Хуралд оруулах ёстой, ийм л ажлын хэсэг байгуулж байгаа юм. Бямбацогт гишүүнээр ахлуулаад Адъяасүрэн, Ганболд, Мөнх-Оргил, Оюунчимэг нарын бүрэлдэхүүнтэй. Би түрүүн тогтоолын төслийг уншиж танилцуулсан. Сая Тогтохсүрэн даргын саналыг энэ дээр тодруулж нэмж тусгаад, ингээд Байнгын хорооны тогтоолын төслийг баталъя, Улсын Их Хуралд оруулъя гэсэн саналтай гишүүд саналаа өгье. Дэмжье гэж санал өгнө.

Санал хураалт. Саналаа хэлчих.


Амарсайхан гишүүний микрофоныг өгөөрэй.


С.Амарсайхан: Дэмжсэн санал өгсөн. Сөрөг гарсан учраас дахиж санал хурааж өгөхийг хүсье.

Н.Энхболд: Сая Амарсайхан гишүүн уг нь дэмжиж санал өгсөн юм байна. Тийм учраас түрүүчийн хураасан саналыг хүчингүйд тооцох санал хураалт явуулчихъя. Хүчингүй болгох санал хураалт явуулъя.


Анхааралтай байгаарай, гишүүд.


Дахиад нэг нь гарсангүй дээ. Таных юу чинь ажиллахгүй байна даа, Амараа гишүүн ээ. Дэмжсэн үү, тийм байна, тийм.


6 гишүүн дэмжсэн учраас түрүүчийн санал хүчингүй боллоо. Одоо дахиад Байнгын хорооны тогтоолыг дэмжье, баталъя гэсэн саналаар санал хураалт явуулъя.


Дахиад санал хураалт. 


10 гишүүн санал хураалтад оролцож, 7 гишүүн дэмжиж, Байнгын хорооны тогтоол батлагдаж байна аа.

Үүнийг Их Хуралд танилцуулна. Ажлын хэсэг. Чуулганы нэгдсэн хуралдаанд танилцуулна. Тэгээд ажлын хэсэг ер нь яаралтай өнөөдөр, маргаашдаа хуралдаж, 15 гэхэд шийдвэрээ гаргасан байх нь байна шүү, тийм ээ. Баярлалаа.


Өнөөдрийн хэлэлцэх асуудал дууслаа. 


Оролцсон гишүүддээ баярлалаа.


Байнгын хорооны хуралдаан өндөрлөж байна. 
Дууны бичлэгээс буулгасан: 

ХУРАЛДААНЫ ТЭМДЭГЛЭЛ 

ХӨТЛӨХ АЛБАНЫ ШИНЖЭЭЧ

                 П.ОЮУНГЭРЭЛ

